
«Էլեկտրոնային կառավարման ենթակառուցվածքների ներդրման գրասենյակ» փակ բաժնետիրական ընկերությունն (այսուհետ՝ «Օպերատոր»)` ի դեմս տնօրենի ժամանակավոր պաշտոնակատար Արման Խաչատրյանի, ով գործում է ընկերության կանոնադրության հիման վրա, մի կողմից, և _____________________, (այսուհետ՝ «Գործընկեր»)` ի դեմս _____________________, ով գործում է _____________________ հիման վրա, մյուս կողմից (այսուհետ՝ համատեղ` «Կողմեր», իսկ առանձին՝ «Կողմ»), հիմք ընդունելով Հայաստանի Հանրապետության կառավարության 2015 թվականի օգոստոսի 31-ի N 1093-Ն և 2019 թվականի դեկտեմբերի 19-ի N 1849-Ն որոշումները, կնքեցին սույն պայմանագիրը (այսուհետև` «Պայմանագիր») հետևյալի պայմաններով.
1. ՊԱՅՄԱՆԱԳՐԻ ԱՌԱՐԿԱՆ
 1.1  Պայմանագրով Օպերատորը պարտավորվում է ապահովել Գործընկերոջ էլեկտրոնային համակարգի տեխնիկական միացումը Օպերատորի կողմից շահագործվող իսկորոշման համակարգին (այսուհետ՝ «Համակարգ»), որի միջոցով Գործընկերը կարող է ստանալ տվյալներ (ներառյալ՝ անձնական) իր կողմից ներկայացված և Օպերատորի կողմից հաստատված գրավոր հայտով (այսուհետ՝ «Հայտ») սահմանված պետական կառավարման և տեղական ինքնակառավարման մարմինների տվյալների բազաներից (այսուհետ նաև՝ «Ծառայություն»):

 1.2  Գործընկերը պարտավորվում է վճարել մատուցված Ծառայության դիմաց՝ սույն Պայմանագրի պայմաններին համապատասխան:

 1.3  Սույն Պայմանագրի պայմանները տարածվում են ինչպես Պայմանագրի կնքման հիմքում ընկած՝ Գործընկերոջ կողմից ներկայացված և Օպերատորի կողմից հաստատված Հայտի, այնպես էլ Պայմանագրի գործողության ընթացքում ներկայացվող և հաստատվող լրացուցիչ հայտերի վրա։ Հայտերը հիմք են հանդիսանում Կողմերի միջև լրացուցիչ համաձայնագրերի կնքման համար, որոնցով սահմանվում են տվյալների բազաների ցանկը և համապատասխան վճարները։
2. ՓՈԽԿԱՊԱԿՑՄԱՆ ԵՎ ՏՎՅԱԼՆԵՐԻ ՓՈԽԱՆՑՄԱՆ ԿԱՐԳ
 2.1  Օպերատորը Գործընկերոջը տրամադրում է ծրագրավորման կիրառական ինտերֆեյս (API), որի միջոցով իրականացվում է Գործընկերոջ էլեկտրոնային համակարգի տեխնիկական միացումը Համակարգին և դրա օգտագործումը:

 2.2  Գործընկերը կազմակերպում է API-ի ինտեգրումն իր էլեկտրոնային համակարգին՝ ապահովելով համապատասխան տեխնիկական պայմանների պահպանումը։ Օպերատորը կարող է տրամադրել խորհրդատվություն կամ տեխնիկական աջակցություն, սակայն չի կրում պատասխանատվություն ինտեգրման գործընթացի և արդյունքների համար։

 2.3  Համակարգի միջոցով հարցումները կատարվում են՝ որպես մուտքային տվյալ օգտագործելով տվյալների սուբյեկտի անձնագրի սերիան և համարը կամ հանրային ծառայությունների համարանիշը (ՀԾՀ), եթե Օպերատորի կողմից այլ մեխանիզմ նախատեսված չէ։
 2.4  Տվյալների բազաներից հարցում կատարելիս Գործընկերը նույնականացվում է, և մուտքային գործողությունները հաշվառվում (լոգավորվում) են էլեկտրոնային գրանցամատյանում:
 2.5  Գործընկերը պարտավոր է պահպանել Պայմանագրի Հավելված N 2-ով սահմանված անվտանգության և տեխնիկական նվազագույն պահանջները, ինչպես նաև դրանցում կատարվող փոփոխությունները և/կամ լրացումները: Օպերատորը կարող է կատարել փոփոխություններ և/կամ լրացումներ տվյալ պահանջների մեջ՝ Գործընկերոջն այդ մասին նախապես ծանուցելով:
 2.6  Համակարգի և տրամադրված ծրագրավորման կիրառական ինտերֆեյսի նկատմամբ մտավոր սեփականության իրավունքները պատկանում են Օպերատորին:
 2.7  Գործընկերը պարտավոր է Համակարգն ու API-ն օգտագործել միայն սույն Պայմանագրով սահմանված նպատակների և սահմանների շրջանակում։ Գործընկերը իրավունք չունի ամբողջությամբ կամ մասնակիորեն փոխանցել իրեն տրամադրված API-ն երրորդ անձանց, ինչպես նաև տրամադրել Համակարգին հասանելիություն կամ դրանից օգտվելու իրավունք որևէ երրորդ անձի։

 2.8  Գործընկերն իրավունք ունի Օպերատորից ստանալու Համակարգի օգտագործման համար անհրաժեշտ տեղեկատվություն:
3. ԱՆՁՆԱԿԱՆ ՏՎՅԱԼՆԵՐԻ ՊԱՇՏՊԱՆՈՒԹՅՈՒՆ ԵՎ ՊԱՏԱՍԽԱՆԱՏՎՈՒԹՅՈՒՆ
 3.1  Համակարգի միջոցով հարցումների արդյունքում անձնական տվյալներ ստանալու դեպքում Գործընկերը դառնում է անձնական տվյալներ մշակող և պարտավորվում է պահպանել և իր աշխատողներին պարտավորեցնել պահպանել անձնական տվյալների պաշտպանության մասին Հայաստանի Հանրապետության օրենսդրության պահանջները, այդ թվում՝ առանց սահմանափակման՝

 3.1.1  անձնական տվյալների վերաբերյալ հարցում ուղարկելուց առաջ ստանալ տվյալների սուբյեկտի համաձայնությունը՝ կիրառելով Պայմանագրի Հավելված N 3-ով սահմանված համաձայնության տեքստի լրացվող նմուշը, որի փոփոխությունները և/կամ լրացումները ենթակա են նախնական գրավոր կամ էլեկտրոնային համաձայնեցման Օպերատորի հետ։ Անձնական տվյալների հարցման համար համաձայնությունը պահանջվում է յուրաքանչյուր առանձին հարցման դեպքում: Անձնական տվյալների հարցման առնչությամբ Օպերատորն իրավունք ունի ցանկացած ժամանակ Գործընկերոջից պահանջել ներկայացնել տվյալների սուբյեկտի համաձայնության փաստացի ապացույց: Հավելված N 3-ով սահմանված համաձայնության տեքստի նմուշը նախատեսված է բացառապես պետական կամ տեղական ինքնակառավարման մարմնի տվյալների բազաներից Համակարգի միջոցով անձնական տվյալների վերաբերյալ հարցում կատարելու համաձայնություն ստանալու նպատակով։ Հարցման արդյունքում ստացված անձնական տվյալների հետագա մշակումն իրականացվում է միայն տվյալների սուբյեկտի (կամ օրինական ներկայացուցչի) լրացուցիչ համաձայնության հիման վրա, որը պետք է համապատասխանի «Անձնական տվյալների պաշտպանության մասին» ՀՀ օրենքի պահանջներին։

 3.1.2  Չկատարել հարցում և որևէ կերպ չմշակել այնպիսի անձնական տվյալներ, որոնք անհրաժեշտ չեն տվյալների ստացման կամ հետագա մշակման իրավաչափ նպատակների համար։

 3.1.3  Պահպանել ստացված անձնական տվյալները միայն այն ժամկետով, որն օբյեկտիվորեն անհրաժեշտ է տվյալների մշակման նպատակներին հասնելու համար կամ տվյալների սուբյեկտի համաձայնությամբ սահմանված ժամկետով։

 3.1.4  Չօգտագործել իրեն հայտնի դարձած անձնական տվյալները որևէ այլ նպատակով, քան այն, որի համար տրվել է տվյալների սուբյեկտի համաձայնությունը, ինչպես նաև չփոխանցել այդ տվյալները որևէ երրորդ անձի՝ առանց տվյալների սուբյեկտի համաձայնության կամ օրենքով նախատեսված հիմքի:

 3.1.5  Պահպանել անձնական տվյալների մշակման համար կիրառվող տեխնիկական միջոցների անվտանգությունը՝ ապահովելով դրանց պաշտպանությունը պատահական կորստից, անօրինական մուտքից, տվյալների անօրինական օգտագործումից և երրորդ անձանց կողմից չթույլատրելի հասանելիությունից։

 3.2  Գործընկերը լիարժեք պատասխանատվություն է կրում Համակարգի միջոցով անձնական տվյալների հարցման և հետագա մշակման օրինականության և համաչափության համար, այդ թվում՝ տվյալների սուբյեկտի համաձայնության ստացման համար։ Պայմանագրի կնքումը և/կամ Հայտի հաստատումը չեն ազատում Գործընկերոջը «Անձնական տվյալների պաշտպանության մասին» ՀՀ օրենքով սահմանված պարտավորություններից։
 3.3  Պայմանագրի գործողության ընթացքում Գործընկերը պարտավոր է Օպերատորի կամ անձնական տվյալների պաշտպանության լիազոր մարմնի պահանջով ներկայացնել անձնական տվյալների մշակման օրինականությունը և համաչափությունը հավաստող ապացույցներ, այդ թվում՝ առանց սահմանափակման՝ տվյալների սուբյեկտի համաձայնությունը։
 3.4  Օպերատորը պատասխանատվություն չի կրում հարցումների արդյունքում ստացված անձնական տվյալների ճշգրտության կամ ամբողջականության համար, քանի որ տվյալները ստացվում են երրորդ մարմինների տվյալների բազաներից
 3.5  Սույն գլխի դրույթների խախտման կամ խախտման վերաբերյալ հիմնավոր կասկած ունենալու դեպքում Օպերատորն իրավունք ունի իր հայեցողությամբ անմիջապես կասեցնել Գործընկերոջ միացումը Համակարգին և դիմել անձնական տվյալների պաշտպանության լիազոր մարմնին՝ ստուգելու Գործընկերոջ կողմից անձնական տվյալների մշակման համապատասխանությունն անձնական տվյալների պաշտպանության մասին օրենսդրությանը: Օպերատորն առաջնորդվում է անձնական տվյալների պաշտպանության լիազոր մարմնի համապատասխան որոշումներով:
 3.6  Պայմանագրի Հավելված N 2-ով սահմանված անվտանգության և տեխնիկական նվազագույն պահանջների խախտման դեպքում Օպերատորն իրավունք ունի կասեցնել Գործընկերոջ հասանելիությունը Համակարգին՝ մինչև խախտման վերացման մասին բավարար ապացույցների ներկայացումը, ինչպես նաև համապատասխան ծանուցում ուղարկել անձնական տվյալների պաշտպանության լիազոր մարմնին։ Այդ դեպքում Օպերատորն առաջնորդվում է անձնական տվյալների պաշտպանության լիազոր մարմնի որոշումներով:
4. ԾԱՌԱՅՈՒԹՅԱՆ ՀԱՆՁՆՄԱՆ ԵՎ ԸՆԴՈՒՆՄԱՆ ԿԱՐԳԸ
 4.1  Մատուցված Ծառայությունն ընդունվում է Կողմերի միջև հանձնման-ընդունման արձանագրության ստորագրմամբ, որի ձևը սահմանված է սույն Պայմանագրի Հավելված N 4-ով։

 4.2  Հանձնման-ընդունման արձանագրությունն ստորագրվում է, եթե մատուցված Ծառայությունը համապատասխանում է Պայմանագրի պայմաններին: Հակառակ դեպքում, Ծառայությունը կամ դրա մի մասը չեն ընդունվում, հանձնման-ընդունման արձանագրությունը չի ստորագրվում, և Գործընկերը կարող է օգտվել սույն Պայմանագրի 5.5 կետով սահմանված իրավունքից: 

 4.3  Գործընկերը հանձնման-ընդունման արձանագրությունն ստանալու օրվան հաջորդող աշխատանքային օրվանից սկսած 5 (հինգ) աշխատանքային օրվա ընթացքում Օպերատորին է ներկայացնում իր կողմից ստորագրված հանձնման-ընդունման արձանագրության օրինակը կամ Ծառայությունը չընդունելու վերաբերյալ պատճառաբանված մերժումը:

 4.4  Եթե Պայմանագրի 4.3 կետով սահմանված ժամկետում Գործընկերը չի ներկայացնում ստորագրված արձանագրությունը կամ պատճառաբանված մերժումը, ապա մատուցված Ծառայությունը համարվում է ընդունված և ենթակա է վճարման:

5. ԾԱՌԱՅՈՒԹՅԱՆ ԳԻՆԸ

 5.1  Սույն Պայմանագրով Գործընկերը վճարում է Համակարգին միանալու և դրա միջոցով տվյալների բազաներից տվյալներ ստանալու համար՝ համաձայն
· տրամադրված հավաստագրերի քանակի և

· յուրաքանչյուր հավաստագրով հասանելի դարձած տվյալների բազաների քանակի և տեսակի։

 5.2  Ծառայության գինը սահմանվում է Պայմանագրի Հավելված N 1-ում, որտեղ ներկայացված են հավաստագրերի և տվյալների բազաների քանականերն ու տեսակները և դրանց համապատասխան ամսական վճարները՝ ՀՀ դրամով, ներառյալ ԱԱՀ: Նշված վճարների գումարը կազմում է Ծառայության ընդհանուր ամսական արժեքը:
 5.3  Ծառայության գինը և վճարման պայմանները կարող են ցանկացած պահի միակողմանիորեն փոփոխվել Օպերատորի կողմից՝ Գործընկերոջն այդ մասին առնվազն մեկ ամիս առաջ ծանուցելով:

 5.4  Գործընկերն իրեն մատուցված Ծառայության դիմաց վճարում է ՀՀ դրամով անկանխիկ` դրամական միջոցները Օպերատորի հաշվարկային հաշվին փոխանցելու միջոցով։ Պայմանագրի 4-րդ գլխով սահմանված կարգով ընդունված հանձման-ընդունման արձանագրության հիման վրա դուրս է գրվում հարկային հաշիվ, որը ենթակա է վճարման  դուրս գրման օրվանից 5 աշխատանքային օրվա ընթացքում:
 5.5  Օպերատորը պարտավոր է մատուցել Ծառայությունը՝ տվյալների բազային ամսական 95 տոկոս երաշխավորված հասանելիությամբ: Եթե որևէ տվյալների բազայի հասանելիությունը նվազում է այս շեմից՝ Գործընկերն իրավունք ունի պահանջելու համապատասխան ամսական վճարի համամասնորեն նվազեցում:

 5.6  Օպերատորը պատասխանատվություն չի կրում Ծառայության ընդհատումների կամ խափանումների համար, որոնք առաջացել են անհաղթահարելի ուժի ազդեցության կամ Օպերատորից անկախ այլ պատճառներով:
 5.7  Վճարման ժամկետը խախտելու դեպքում Օպերատորն իրավունք ունի կասեցնել Գործընկերոջ մուտքը Համակարգ` մինչև պարտքի ամբողջական մարումը, և Գործընկերոջից պահանջել տույժ` վճարման ենթակա, սակայն չվճարված գումարի 0,1%-ի չափով` յուրաքանչյուր ուշացած օրվա համար:
 5.8  30 (երեսուն) օրից ավելի կամ երկուսից ավելի անգամ վճարումն ուշացնելու դեպքում Օպերատորն իրավունք ունի նախնական ծանուցմամբ լուծելու Պայմանագիրը:
6. ՊԱՅՄԱՆԱԳՐԻ ԺԱՄԿԵՏ ԵՎ ԼՈՒԾՈՒՄ
 6.1  Պայմանագիրն ուժի մեջ է մտնում Կողմերի երկկողմանի ստորագրման պահից և գործում է մեկ տարի ժամկետով: Եթե Կողմերից ոչ մեկը նշված ժամկետի ավարտից առնվազն մեկ ամիս առաջ մյուս Կողմին չի տեղեկացնում Պայմանագիրը դադարեցնելու իր մտադրության մասին, ապա Պայմանագրի ժամկետը համարվում է երկարաձգված՝ յուրաքանչյուր անգամ ևս մեկ տարով:
 6.2  Կողմերն իրավունք ունեն ցանկացած ժամանակ լուծել Պայմանագիրը՝ նախապես՝ 30 (երեսուն) օր առաջ գրավոր ծանուցելով միմյանց:
7. ԱՅԼ ՊԱՅՄԱՆՆԵՐ

 7.1  Գործընկերոջ Հայտը և հետագայում ներկայացվող հայտերը կցվում են սույն Պայմանագրին և համարվում են դրա անբաժանելի մասը:
 7.2  Սույն Պայմանագրի ուժի մեջ մտնելու պահից Կողմերի միջև նույն առարկայի վերաբերյալ նախկինում կնքված բոլոր պայմանագրերը՝ անկախ դրանց գրավոր լուծման կամ այլ ընթացակարգերի առկայությունից, համարվում են լուծված և ուժը կորցրած:
 7.3  Օպերատորն իրավունք ունի, անհրաժեշտությունից ելնելով, նախնական ծանուցմամբ Պայմանագրում և դրա հավելվածներում կատարել փոփոխություններ և/կամ լրացումներ: Նշված ծանուցումները կցվում են Պայմանագրին, և դրանցով սահմանված ժամկետում Պայմանագիրը (դրա հավելվածը) համարվում է համապատասխանաբար փոփոխված և/կամ լրացված:
 7.4  Պայմանագրի ներքո ծանուցումները պետք է հանձնվեն առձեռն կամ ուղարկվեն գրավոր կամ էլեկտրոնային եղանակով՝ հաստատված էլեկտրոնային թվային ստորագրությամբ, Պայմանագրում նշված հասցեներով: Օպերատորն էլեկտրոնային եղանակով ծանուցումներն ուղարկում է Գործընկերոջ Հայտով սահմանված պատասխանատու անձի էլեկտրոնային փոստի հասցեին:

 7.5  Գործընկերը պարտավոր է Օպերատորին անհապաղ ծանուցել իր Հայտով սահմանված պատասխանատու անձի և/կամ նրա կապի միջոցների փոփոխության մասին: Նոր պատասխանատու անձի մասին Օպերատորին չծանուցելու դեպքում նախկին պատասխանատու անձի կապի միջոցներով ուղարկված ծանուցումները համարվում են պատշաճ կարգով ուղարկված:
 7.6  Սույն Պայմանագրով չկարգավորված բոլոր հարցերը կարգավորվում են Հայաստանի Հանրապետության օրենսդրությամբ: 

 7.7  Պայմանագիրը կնքվում է հայերեն, երկու բնօրինակից` մեկական օրինակ Կողմերից յուրաքանչյուրի համար:
	ՕՊԵՐԱՏՈՐ
«ԷԿԵՆԳ» ՓԲԸ

Հասցե՝ ք. Երևան, Հանր. Հրապարակ

Կառավարական տուն 1

ՀՎՀՀ՝ 02707093

«Ամերիաբանկ» ՓԲԸ
Հ/Հ՝ 1570004596000700
Տնօրենի ժ/պ՝ Արման Խաչատրյան
——————————————————
	ԳՈՐԾԸՆԿԵՐ
——————————————————


Հավելված 1
Իսկորոշման համակարգին միացման և սպասարկման

No __________ պայմանագրի

ԾԱՌԱՅՈՒԹՅԱՆ ԳԻՆԸ
1. Ծառայության գինը հաշվարկվում է՝ ըստ ստորև ներկայացված աղյուսակի.
	Հ/Հ
	Հավաստագրի անվանումը
	Տվյալների բազայի անվանումը
	Ամսական վճար՝ ներառյալ ԱԱՀ

ՀՀ դրամ

	1. 
	
	
	

	2. 
	
	
	

	3. 
	
	
	

	Ընդամենը
	_________ 



2. Գործընկերը պարտավոր է վճարել ընդհանուր ամսական գումարը (ներառյալ ԱԱՀ)՝ անկախ հարցումների կատարման փաստից կամ դրանց ծավալից։ Վճարումը ենթակա է կատարման նաև այն դեպքում, երբ տվյալ ամսում փաստացի հարցումներ չեն իրականացվել, սակայն տեխնիկական հասանելիությունն ապահովված է: 
3. Նույն տվյալների բազան միաժամանակ մի քանի հավաստագրերով հասանելի լինելու դեպքում յուրաքանչյուր հավաստագրի համար վճարումը հաշվարկվում է առանձին՝ անկախ տվյալների բազայի կրկնվող լինելու հանգամանքից:
4. Գործընկերը պարտավոր է յուրաքանչյուր ամիս վճարել Ծառայության գինը՝ Պայմանագրով սահմանված կարգով և ժամկետներում։

5. Սույն Հավելվածը հանդիսանում է Պայմանագրի անբաժանելի մասը: Հավելվածի բոլոր դրույթները պարտադիր են Կողմերի համար և ունեն նույն իրավական ուժը, ինչ Պայմանագրի մյուս դրույթները:
6. Սույն հավելվածով չկարգավորված հարցերը կարգավորվում են Պայմանագրով և Հայաստանի Հանրապետության օրենսդրությամբ:

	Օպերատոր

Տնօրենի ժ/պ

Արման Խաչատրյան
	Գործընկեր




Հավելված 2
Իսկորոշման համակարգին միացման և սպասարկման
No __________ պայմանագրի
ԱՆՎՏԱՆԳՈՒԹՅԱՆ ԵՎ ՏԵԽՆԻԿԱԿԱՆ ՆՎԱԶԱԳՈՒՅՆ ՊԱՀԱՆՋՆԵՐ
1. Համակարգի միջոցով հարցումները կատարվում են Օպերատորի կողմից տրամադրված թվային հավաստագրի հիման վրա՝ դեպի Համակարգ կառուցված վիրտուալ մասնավոր ցանցի (VPN) կապուղու միջոցով։ VPN կապուղու ստեղծումն իրականացվում է Կողմերի միջև նախապես համաձայնեցված տեխնիկական ձևաչափով: VPN կապուղու ստեղծման նպատակով Գործընկերոջ կողմից տրամադրված IP հասցեները, որոնց միջոցով իրականացվում են հարցումները, համարվում են Օպերատորի կողմից նախապես ամրագրված ինտերնետային հասցեներ՝ ՀՀ կառավարության 2019 թվականի դեկտեմբերի 19-ի N 1849-Ն որոշման իմաստով։

2. Հարցումներ կատարելու համար Օպերատորը Գործընկերոջը տրամադրում է եզակի թվային հավաստագիր՝ վերջինիս կողմից ներկայացված Հայտի «Համակարգի անվանումը» դաշտին համապատասխան՝ Գործընկերոջ կողմից ներկայացված սերտիֆիկատի ստորագրման հարցման (CSR) հիման վրա:
3. Հավաստագիրն ուղարկվում է Գործընկերոջ Հայտում նշված տեխնիկական մասով պատասխանատու անձի էլեկտրոնային փոստի հասցեին Պայմանագրի կնքումից հետո:
4. Գործընկերն ամբողջությամբ պատասխանատու է իրեն տրամադրված հավաստագրի, ինչպես նաև բոլոր առնչվող տեխնիկական և անվտանգային փաստաթղթերի պատշաճ պահպանման, անվտանգ օգտագործման և չլիազորված հասանելիությունից պաշտպանման համար՝ անկախ այն հանգամանքից՝ դրանց չպաշտպանվածությունը հանգեցրել է տվյալների արտահոսքի թե ոչ: Գործընկերը կրում է ամբողջական պատասխանատվություն նշված տեղեկատվության և փաստաթղթերի գաղտնիության և ամբողջականության ապահովման համար։

5. Գործընկերն ամբողջությամբ պատասխանատու է իրեն տրամադրված հավաստագրերով կատարված բոլոր հարցումների, դրանց օրինականության և համաչափության համար։ Պատասխանատվությունը տարածվում է բոլոր դեպքերին, երբ հարցումները կատարվել են Գործընկերոջ աշխատողների, լիազորված կամ չլիազորված անձանց կողմից:

6. Հարցումները կատարվում են՝ օգտագործելով անվտանգության ընդունված ստանդարտներ, այդ թվում՝ հիպերտեքստի փոխանակման անվտանգ պրոտոկոլ (HTTPS), պաշտպանված սոկետների շերտ (SSL/TLS), վիրտուալ մասնավոր ցանցի (VPN) առանձնացված կապուղի՝ սիմետրիկ բանալիների (symmetric keys) փոխանակմամբ:
7. Գործընկերը պարտավոր է ապահովել անձնական տվյալների մշակման համար գործածվող բոլոր տեխնիկական միջոցների անվտանգությունը, պաշտպանել դրանք անօրինական մուտքից և սահմանափակել դրանց հասանելիությունը չլիազորված անձանց:
8. Գործընկերը պարտավոր է ապահովել իր ենթակառուցվածքների, ներառյալ՝ սարքավորումների, ցանցերի, համակարգերի, համակարգչային ծրագրերի և սերվերների պաշտպանվածությունը՝ ապահովելով վերջիններիս անվտանգությունը անօրինական մուտքից, տվյալների արտահոսքից կամ չարտոնված հասանելիությունից:
9. Գործընկերը պարտավոր է ձեռնպահ մնալ այնպիսի գործողություններից, որոնք

· վնասում են կամ կարող են վնասել Համակարգը կամ Օպերատորի/երրորդ անձանց ենթակառուցվածքները, ներառյալ՝ սարքավորումները, ցանցերը, համակարգերը, համակարգչային ծրագրերը, սերվերները,
· ուղղված են Օպերատորի կողմից շահագործվող ենթակառուցվածքների ապօրինի մուտքի կամ անձնական տվյալների չթույլատրված հասանելիության,
· խախտում են այլ անձանց իրավունքները:

10. Համակարգի կամ այլ անձանց տեղեկատվական համակարգերի անվտանգությանը սպառնացող վտանգի դեպքում, ինչպես նաև հրատապ չնախատեսված տեխնիկական սպասարկման աշխատանքների անհրաժեշտության դեպքում Օպերատորն իրավունք ունի ժամանակավորապես կասեցնել Գործընկերոջ հասանելիությունը Համակարգին՝ նրան ուղարկելով համապատասխան ծանուցում: Հասանելիությունը վերսկսում է հնարավորինս սեղմ ժամկետում:

11. Հավելվածում սահմանված պահանջների խախտման դեպքում Գործընկերը կրում է պատասխանատվություն՝ Հայաստանի Հանրապետության օրենսդրությամբ սահմանված կարգով։

12. Սույն Հավելվածը հանդիսանում է Պայմանագրի անբաժանելի մասը: Հավելվածի բոլոր դրույթները պարտադիր են Կողմերի համար և ունեն նույն իրավական ուժը, ինչ Պայմանագրի մյուս դրույթները:
13. Սույն հավելվածով չկարգավորված հարցերը կարգավորվում են Պայմանագրով և Հայաստանի Հանրապետության օրենսդրությամբ:
	Օպերատոր

Տնօրենի ժ/պ

Արման Խաչատրյան
	Գործընկեր




Հավելված 3
Իսկորոշման համակարգին միացման և սպասարկման

No __________ պայմանագրի
ՁԵՎԱՆՄՈՒՇ

ԱՆՁՆԱԿԱՆ ՏՎՅԱԼՆԵՐԻ ՎԵՐԱԲԵՐՅԱԼ ՀԱՐՑՈՒՄ ԿԱՏԱՐԵԼՈՒ ՀԱՄԱՁԱՅՆՈՒԹՅԱՆ 
Ես՝ ____________________ (նշել տվյալների սուբյեկտի ազգանունը, անունը, հայրանունը) սույնով տալիս եմ իմ համաձայնությունն առ այն, որ ____________________ (նշել Գործընկերոջ լրիվ անվանումը, հասցեն) տեղեկատվական համակարգի միջոցով հարցում կատարի պետական կամ տեղական ինքնակառավարման մարմիններին պատկանող տվյալների բազաներից՝ իմ անձնական տվյալներն ստանալու նպատակով՝ իր հետևյալ իրավաչափ նպատակով ____________________ (հստակ և կոնկրետ ձևակերպել նպատակը):

Հարցումը կարող է իրականացվել հետևյալ տվյալների բազա(ներ)ից՝
· ____________________  (նշել տվյալների բազայի/բազաների անվանումները):
Հարցման արդյունքում Գործընկերը կարող է ստանալ հետևյալ անձնական տվյալները՝
· ____________________  (նշել տվյալների բոլոր տեսակները):
Հաստատում եմ, որ տեղեկացված եմ հետևյալի մասին՝
· համաձայնությունը վերաբերում է միայն հարցման կատարմանը և այն չի տարածվում ստացված տվյալների հետագա պահպանման, օգտագործման, փոխանցման կամ այլ եղանակով մշակման վրա,

· Գործընկերը պարտավոր է, համաձայն «Անձնական տվյալների պաշտպանության մասին» ՀՀ օրենքի, ստանալ համաձայնություն՝ իմ անձնական տվյալները մշակելու նպատակով:

· Հարցումն իրականացվելու է մեկ անգամ։ Նոր հարցման անհրաժեշտության դեպքում պետք է ստացվի նոր համաձայնություն։
 (...):

Տարեթիվ՝ ______________
Ստորագրություն՝ ______________
Անուն, ազգանուն՝ ______________
Անձը հաստատող փաստաթուղթ՝ ________________________________________

Նշում.

Սույն համաձայնության ձևանմուշը նախատեսված է բացառապես պետական կամ տեղական ինքնակառավարման մարմինների տվյալների բազաներից հարցում իրականացնելու նպատակով։ Տվյալների հետագա մշակման համար անհրաժեշտ է առանձին համաձայնություն՝ համաձայն «Անձնական տվյալների պաշտպանության մասին» ՀՀ օրենքի:

	Օպերատոր

Տնօրենի ժ/պ

Արման Խաչատրյան
	Գործընկեր




Հավելված 4
Իսկորոշման համակարգին միացման և սպասարկման

No __________ պայմանագրի
	Օպերատոր

«ԷԿԵՆԳ»ՓԲԸ

ք. Երևան, Հանր.Հրապարակ Կառավարական տուն 1

«Ամերիաբանկ» ՓԲԸ

Հ/Հ 1570004596000700
ՀՎՀՀ 02707093
	Գործընկեր




ԱՐՁԱՆԱԳՐՈՒԹՅՈՒՆ N  
ՊԱՅՄԱՆԱԳՐԻ ԿԱՄ ԴՐԱ ՄԻ ՄԱՍԻ ԿԱՏԱՐՄԱՆ ԱՐԴՅՈՒՆՔՆԵՐԻ 

ՀԱՆՁՆՄԱՆ-ԸՆԴՈՒՆՄԱՆ
«      » «       »  201    թ.
Պայմանագրի /այսուհետ` Պայմանագիր/ անվանումը` Իսկորոշման համակարգին միացման և սպասարկման
Պայմանագրի կնքման ամսաթիվը` « » «   » 201 թ.

Պայմանագրի համարը`           

Պայմանագրի շրջանակներում Պայմանագրի կողմը մատուցել է հետևյալ ծառայությունները՝
	N
	Մատուցված ծառայությունների

	
	անվանումը
	տեխնիկական  բնութագրի համառոտ շարադրանքը
	Կատարված հարցումների քանակը /հատ/
	Հարցման միավորի գին / դրամ/
	կատարման ժամկետը
	Վճարման ենթակա գումարը /հազար դրամ/
	Վճարման ժամկետը /ըստ վճարման ժամանակացույցի/

	
	
	
	
	
	ըստ պայմանագրով հաստատված նման ժամանակացույցի
	փաստացի
	
	

	1
	Իսկորոշման համակարգին միացման և սպասարկման
	Ծառայությունը մատուցվել է պայմանագրով սահմանված պայմաններին համապատասխան՝ ամսական 95 % երաշխավորված հասանելիությամբ:
	-
	-
	
	
	
	Համաձայն պայմանագրի 
4 գլխի

	2
	Իսկորոշման համակարգից կատարված հարցումներ
	Իսկորոշման համակարգի միջոցով տվյալների բազաներից տվյալներ ստանալու նպատակով կատարված հարցումներ
	
	
	
	
	
	Համաձայն պայմանագրի 
4 գլխի

	Ընդամենը
	
	


	Ծառայությունը հանձնեց 
	Ծառայությունն ընդունեց


էջ 2

